
Í annaðkvøld, hóskvøldið 
15. august, klokkan 19 fara  
Bjørn Kunoy, Dr. (løgfrøðing­
ur í Uttanríkistænastuni) og 
Hans Elllefsen, PhD í búskapi 
at greiða frá »Ósemjur um 
býti av ferðandi fiskastovn­
um: Altjóðarættarlig atlit” og  
“Betri millumtjóða avtalur 
við spæliteori.« 

Fundurin verður í Skúla­
num við Ósánna.

Síðani verður eitt pallborð 
mannað av Kaj Leo Holm Jo­
hannesen, løgmanni, Jacob 
Vestergaard, landsstýris­
manni í fiskivinnumálum, 
Sjúrður Skaale, fólkatings­
limur, Pól Huus Sólstein, 
stjóri í North Pelagic, Bjørn 
Kunoy, uttanríkistænastan 
og Hans Ellefsen, PhD í bú­
skapi.

Kjakast verður um makrel- 
og sildastríði millum Føroyar, 
Ísland, Norra og ES og høvi 
verður at seta spurningar úr  
salinum.

Skrá fyri fundin
FRAMLØGA 15-20 min.
Dr. Bjørn Kunoy, løgfrøði­
ligur ráðgevi í Uttanríkis­
tænastuni

»Ósemjur um býti av ferð­

andi fiskastovnum: Altjóða­
rættarlig atlit«

FRAMLØGA 15 – 20 min.
Hans Ellefesen, PhD í bú­
skapi

Betri millumtjóða avtalur 
við spæliteori

Hann vardi fyri kortum 
PhD ritgerða á Sydansk Un­
iversitet “Essays on Strategic 
Management of Shared Fish 

Stocks Applied to the Pelagic 
Complex in the North East 
Atlantic”, har hugt var at av­
talunum um pelagiskan fisk 
í Norðuratlantshavi, serliga 
um sild, makrel og svartkjaft. 
Fokusið í ritgerðini er at 
hyggja at stabilitetinum av 
avtalunum, hvussu avtalur 
kunna gerast, ið halda yvir 
tíð.

Panelborð:
Kaj Leo Jóhannesen,  
løgmaður

Jacob Vestergaard, 
landsstýrismaður í 
fiskivinnumálum.

Sjúrður Skaale,  
fólkatingslimur

Pól Huus Sólstein, 
stjóri í NorthPelagic

Bjørn Kunoy, 
uttanríkistænastan

Hans Ellefesen, 
PhD

Stórur kjakfundur um 
fiskivinnupolitikkin

Á Sjómannadegnum verð­
ur ein ”hættislig” renning 
á Føroya størsta aliringi. 
Runnið verður á sjálvum 
ringinum. Verður runnið 
ov harðliga og verður tað 
skumpað, er møguleiki fyri 
at detta á sjógv.

Renningin verður leyg­
ardagin kl. 12.15. Teinurin 
er 160m. Aliringurin ligg­
ur á sjónum niðanfyri 
heilsøluna hjá Kjølbro og 
bátar fara at rógva inni í 
aliringinum.

Eftir ætlan verður 
kappingin millum aliøkir 
í Føroyum.

Aliringurin er 160 metr­
ar í ummáli og 60 met­
ur í diametur. Og av tí at 
ringurin er so mikið ’sver­
ur’, ber væl til at renna/
ganga á honum.

Men ringurin er ikki 
’sverari’ enn so, at tað ber 
til at detta av honum. Tískil 
kann man siga, at talan 
verður um eina renning, ið 
ikki er heilt vandaleys; ein 
hættislig rennikapping á 
Føroya størsta aliringi.

Tað er KJ-Hydraulik, 
sum stendur á odda fyri 
ringinum og sum eisini 
hevur gjørt hann.

Rennikapp­
ing á  Før­
oya størsta 
aliringi

Á Sjómanndegnum verður 
eisini leitað eitt aftur í tíðina. 
Framsýning av gomlum ben­
sin-motorum og gomlum pá­
hangarum frá 1932 og fram 
til 50’ini verður inni í timb­
urhandlinum hjá Borg.

Hans Jørgin Nysted, sum 
stendur á odda fyri fram­
sýningin og sum eisini hevur 
verið við til at savna allar 
hesar serstøku motorarnar, 
sigur, at onkrir motorar eru 
heilt afturi frá tjúgunum.

Allir rigga
Hóast teir elstu motorarnir, 
sum tátta upp ímóti hundrað 

árum, rigga motorarnir. Tað 
kann ikki sigast annað enn, at 
motorarnir vóru væl bygdir 
fyrr; tí nakrir av motorunum, 
sum Hans Jørgin hevur, hava 
ligið í fjøru ella á havsins 
botni væl omanfyri tjúgu ár. 
– Tað boðar frá góðsku.

Ongin ivi er um, at timb­
urhandilin hjá Borg verður 
áhugaverdur at vitja á Sjó­
mannadegnum.

Framsýningin byrjar leyg­
armorgunin kl. 10.00 og endar 
klokkan 18.00 á kvøldi.

Vælkoyrandi 
100 ára gamal 
motorur

Eirikur Lindenskov

Ein fastur táttur á 
Føroya Sjómannadegi 
er, at Grindamanna­
felagið vísir, hvussu 
hvalir verða skornir 
upp. Frásøgmaður 
greiður frá bæði á 
føroyskum og enskum. 
Hvalurin er úr grindini 
í Viðvík herfyri.

Síðani Sjómannadagurin byrjaði,hevur 
stórur dentur verið lagdur á at varpa 
ljós á bestu skip og bátar í Føroyum. 
Í ár verður tað Alfred Olsen, løgtings­
maður, ið handar heiðurstekin.


